
25. AL-FURQAN (PEMBEDEAK) 
Suet ke-25: 77 ayat 

 

Ngen sembut gen Allah Maho Pengasiak, 
Maho Penyayang. 

1. Maha pemberi restu Tuhan do bi sudo 
menuunkan Al-Furqan yo magea hamba 
Ne, untuk jijei pringatan magea alam 
semesta. 

2. Di temwan kerajaan lenget dan bumei, 
coa tmwan anak dan coa temwan sekutu 
nak lem kerajaan Ne. dan Si bi 
menciptakan kete-ketene lala Si temata 
ngen penuh keserasian. 

3. Namun tobo o made Tuhan seleyen 
Allah, di coa mampu menciptakan jano-
jano, bahkan tobo o dewek diciptakan 
uleak Tuhan. Tobo o coa mapu temulak 
bahayo, coa kulo mampu mlei manfaat 
bagi direine dewek. Ya tobo o coa 
mampu menghidupkan dan mematikan, 
jano igei untuk membangkitkan kembali. 

4. Tun-tun engkar berkata: “Al-Qur’an yo, 
ade ba kebohongan di buat-buat ne 
dewek ngen bantuan tun leyen”. Benea ba 
tobo o bi berbuat kedurhakaan dan 
kebohongan di lei. 

5. Selanjutne tobo o berkata: “hanya 
dongeng tun purbakala di ninaine supayo 
tenulis, lalu dongeng o nebacao magea si 
setiep pueng dan pelbeak. 

6. Kadea ke ba: “Di temu un Al-Quran o 
ade ba di namen resio lenget ngen bumei. 
Sesonggoak ne Tuhan Maha pengampun 
dan maha penyayang”. 

7. Tobo o berkata: “Bene Rasul yo, gemar 
kulo mbuk pbuk dan galak laleu mai 
pasar. Bene coa tenu un magea si 
malaikat untuk besamo-besamo mlei 
peringatan? 

8. Ateu bene coa tenuun magea si suatu 
perbendaharaan, ateu coa si temwan 
kebun di ade asea dan dapet dinikmati?”. 
Tun-tun engngkar dan zalim o berkata 
kulo”: “ Udi hanya mengikuti tun di keno 
sihir”. 

9. Perhatikan ba ca o tobo o kemtem 
perumpamaan-perumpamaan mengenai 
kenabian udi. Lalu tobo o sesat, serto coa 
mampu untuk mendapetkan dalen untuk 
menantang udi. 

10. Maha pemebri berkat Tuhan di ipe amen 
Si lak, dapet bae Si mnea untuk udi kebun 
di lebeak baik kudai o, yakni taman-
taman surgo, di ipe sungai-sungai 
mengaloa nak beak ne, istana-istana 
dibangunkan Ne, untuk pelabei udi. 

11. Bahkan tobo o mendustakan bilei kiamat. 
Untuk tobo o di mendustakan bilei 
kiamat Tuhan semdiyo nerako di 
menyala. 

12. Kudai kejauhan nerako o bi keten uleak 
tobo o, bi dapet tenngoa raung keganasan 
ne dan kekejaman ne. 

13. Dan amen tobo o neluk mai pelabei di 
sepit ngen tangen tepeket, nak nerako o, 
tobo o memekik “Woi celako!”. 

14. Uyo dibeak hanya debat bae udi berteriak 
minai tulung, berteriak ba berkilei-kilei”. 

15. Kadeak ba: “janokah nerako o baik, 
ateukah surgo abadi di jenajei magea tun-
tun di bertaqwa, sebagei ganjaran dan 
tujuan terakhir bagi tobo o?”. 

16. Nak di tobo o dapet jano bae di kenlak 
ne, kekal selamo-lamo ne. do o 
pelaksanaan kudai Tuhan udi atas jajei Ne 
di pernah udi minai!”. 

17. Dan inget ba akan suatu bilei ketika 
Tuhan menghimpun tobo o beserto di 
senbeak tobo o seleyen Tuhan. Berfirman 
ba Tuhan: “janokah udi bi semset hamba-
hamba Tuhan o ateu tobo o dewek bi 
saleak dalen?”. 

18. Tobo o jemawab: “Maha bersih Tuhan! 
Coa patut bagi keme mak pelindung 
seleyen kudai Si. Namun tobo o dan ninik 
puyang ne bi nlei kesenangan hidup, 
sehinggo tobo o lupo memuja Tuhan. 
Tobo o ade ba tun-tun di binaso. 

19. Allah berfirman: “uyo tobo o di sembeak 
udi o menyanggah jano di nadeak udi 
nano, sebab o udi coa mungkin dapet 
terhindar dan coa kulo dapet tertulung, 
api pet nak antaro udi di berbuat 
durhako, akan Tuhan mlei sikso di lei 
mageasi. 

20. Dan Tuhan coa mengutus para Rasul se 
ati udi, meleyenkan tobo o mbuk pbuk 
kenai dan laleu mai pasar-pasar. Tuhan 
jemijei antaro udi, gi ipe tingkat hidup 
berbeda-beda, jijei ujian bagi di leyen 
sabarkah udi? Tuhan Maha menganek. 

                   

                  

             

         

            

               

        

                 

               

            

          

             

           

 

                  

             

             

         

 

 

 
 

 


